
ՈՐՈՇՈւՄ

ՙ__՚_____________2018 թ. N ____-Ա

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԱՊՐԻԼԻ 11-Ի N 356-Ա ԵՎ 2015 ԹՎԱԿԱՆԻ ԴԵԿՏԵՄԲԵՐԻ 17-Ի N 1498-Ա ՈՐՈՇՈՒՄՆԵՐՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ

[bookmark: _GoBack]Հիմք ընդունելով «Նորմատիվ իրավական ակտերի մասին» օրենքի 37-րդ հոդվածը` Հայաստանի Հանրապետության կառավարությունը ո ր ո շ ու մ է.
1. Ուժը կորցրած ճանաչել Հայաստանի Հանրապետության կառավարության 2013 թվականի ապրիլի 11-ի «Անհատույց օգտագործման իրավունքով գույք հանձնելու մասին» N 356-Ա և 2015 թվականի դեկտեմբերի 17-ի «Անհատույց օգտագործման իրավունքով տարածք հանձնելու մասին» N 1498-Ա որոշումները:
2. Հայաստանի Հանրապետության տնտեսական զարգացման և ներդրումների նախարարության պետական գույքի կառավարման կոմիտեի նախագահին՝ սույն որոշումն ուժի մեջ մտնելուց հետո, եռամսյա ժամկետում, «Բանաձև մեդիա» տեղեկատվական հասարակական կազմակերպության և «Նունե Եսայան» բարեգործական հասարակական կազմակերպության հետ կնքել համապատասխանաբար 03.02.2016թ. կնքված N 13/0016 և 14.06.2013թ. կնքված N 89/0013 ոչ բնակելի տարածքների անհատույց օգտագործման պայմանագրերը լուծելու մասին համաձայնագրեր (այսուհետ՝ համաձայնագրեր)՝ դրանցում նախատեսելով, որ համաձայնագրերի նոտարական վավերացման և համաձայնագրերից ծագող իրավունքների դադարեցման ծախսերը ենթակա են իրականացման «Բանաձև մեդիա» տեղեկատվական հասարակական կազմակերպության և «Նունե Եսայան» բարեգործական հասարակական կազմակերպության միջոցների հաշվին:





Տ Ե Ղ Ե Կ Ա Ն Ք
«Հայաստանի Հանրապետության կառավարության 2013 թվականի ապրիլի 11-ի N 356-Ա և 2015 թվականի դեկտեմբերի 17-ի N 1498-Ա որոշումներն ուժը կորցրած ճանաչելու մասին» Հայաստանի Հանրապետության կառավարության որոշման նախագծի վերաբերյալ

	Համաձայն ՀՀ կառավարության 17.12.2015թ. թիվ 1498-Ա որոշման՝ Պետական գույքի կառավարման կոմիտեի տնօրինության Երևան քաղաքի Արշակունյաց 4 (նախկինում Արշակունյաց 2ա) հասցեում գտնվող շենքի 2-րդ հարկից 141.2 քառ.մետր ընդհանուր մակերեսով տարածքը 5 տարի ժամկետով անհատույց օգտագործման իրավունքով հանձնվել է «Բանաձև մեդիա» տեղեկատվական հասարակական կազմակերպությանը` կազմակերպության կողմից ներկայացված ծրագրով նախատեսված աշխատանքների իրականացման նպատակով:
 	Հաշվի առնելով, որ կազմակերպության հետագա գործունեության համար նշված տարածքն այլևս անհրաժեշտ չէ, «Բանաձև մեդիա» տեղեկատվական հասարակական կազմակերպությունն իր 26.07.2018թ. գրությամբ դիմել է Պետական գույքի կառավարման կոմիտե` ՀՀ կառավարության վերը նշված որոշման համաձայն Պետական գույքի կառավարման կոմիտեի և կազմակերպության միջև 2016 թվականի փետրվարի 3-ին կնքված ոչ բնակելի տարածքի անհատույց օգտագործման N 13/0016 պայմանագիրը լուծելու խնդրանքով: 
ՀՀ կառավարության 11.04.2013թ. թիվ 356-Ա որոշման համաձայն Երևան քաղաքի Տիգրան Մեծի 26ա հասցեում գտնվող 1-ին մասնաշենքի 487.5 քառ.մետր մակերեսով 3-րդ հարկն ամբողջությամբ հետ է վերցվել «Երևանի Ա. Խանջյանի անվան հ. 53 հիմնական դպրոց» պետական ոչ առևտրային կազմակերպությունից և 10 տարի ժամկետով, անհատույց օգտագործման իրավունքով հանձնվել «Նունե Եսայան» բարեգործական հասարակական կազմակերպությանը՝ իր կողմից ներկայացված ծրագրով նախատեսված աշխատանքների իրականացման նպատակով:
Հաշվի առնելով, որ «Նունե Եսայան» բարեգործական հասարակական կազմակերպության կողմից ներկայացված գործարար ծրագրով նախատեսված աշխատանքները կազմակերպության կողմից չեն իրականացվել, վերջինս իր 02.08.2018թ. գրությամբ դիմել է Պետական գույքի կառավարման կոմիտե` կոմիտեի և «Նունե Եսայան» բարեգործական հասարակական կազմակերպության միջև 2013 թվականի հունիսի 14-ին կնքված Երևան քաղաքի Տիգրան Մեծի 26ա հասցեում գտնվող անշարժ գույքի անհատույց օգտագործման N 89/0013 պայմանագիրը լուծելու խնդրանքով:
Հիմք ընդունելով «Բանաձև մեդիա» տեղեկատվական և «Նունե Եսայան» բարեգործական հասարակական կազմակերպությունների դիմումները, Պետական գույքի կառավարման կոմիտեն մշակել է «Հայաստանի Հանրապետության կառավարության 2013 թվականի ապրիլի 11-ի N 356-Ա և 2015 թվականի դեկտեմբերի 17-ի N 1498-Ա որոշումներն ուժը կորցրած ճանաչելու մասին» Հայաստանի Հանրապետության կառավարության որոշման նախագիծը, որի ընդունման դեպքում կազմակերպությունների հետ սահմանված կարգով կկնքվեն 03.02.2016թ. կնքված N 13/0016 և 14.06.2013թ. կնքված N 89/0013 ոչ բնակելի տարածքների անհատույց օգտագործման պայմանագրերը լուծելու մասին համաձայնագրեր:
 

ՏԵՂԵԿԱՆՔ
Այլ իրավական ակտերում կատարվող փոփոխությունների կամ լրացումների վերաբերյալ

«Հայաստանի Հանրապետության կառավարության 2013 թվականի ապրիլի 11-ի N 356-Ա և 2015 թվականի դեկտեմբերի 17-ի N 1498-Ա որոշումներն ուժը կորցրած ճանաչելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չկա:



ՏԵՂԵԿԱՆՔ
Պետական կամ տեղական ինքնակառավարման մարմինների բյուջեներում ծախսերի և եկամուտների ավելացման կամ նվազեցման վերաբերյալ

«Հայաստանի Հանրապետության կառավարության 2013 թվականի ապրիլի 11-ի N 356-Ա և 2015 թվականի դեկտեմբերի 17-ի N 1498-Ա որոշումներն ուժը կորցրած ճանաչելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:






















ՏԵՂԵԿԱՆՔ
«Հայաստանի Հանրապետության կառավարության 2013 թվականի ապրիլի 11-ի N 356-Ա և 2015 թվականի դեկտեմբերի 17-ի N 1498-Ա որոշումներն ուժը կորցրած ճանաչելու մասին» ՀՀ կառավարության որոշման նախագծի վերաբերյալ շահագրգիռ մարմիններից ստացված առարկությունների և առաջարկությունների վերաբերյալ 

	Առարկության, առաջարկությանհեղինակը, գրության ստացմանամսաթիվը, գրության համարը
	Առարկության, առաջարկությանբովանդակությունը
	Եզրակացություն

	Կատարված փոփոխությունները

	1
	2
	3
	4

	ՀՀ ֆինանսների նախարարություն             06.09.2018թ.    
 թիվ  01/9-5/16072-18

	Որոշման նախագծի վերաբերյալ դիտողություններ և առաջարկություններ չկան:

	
	

	ՀՀ անշարժ գույքի կադաստրի կոմիտե 11.09.2018թ.                         թիվ ՍՊ/5084-18
	Որոշման նախագծի վերաբերյալ առաջարկում է. Նկատի ունենալով, որ Հայաստանի Հանրապետության կառավարության 11.04.2013 թ. N 356-Ա և 17.12.2015 թ. N 1498-Ա որոշումների պահանջները կատարված են, ուստի վերոնշյալ որոշումներն ուժը կորցրած ճանաչելու փոխարեն շրջանառության մեջ դնել նախագծում նշված անշարժ գույքը հետ վերցնելու մասին որոշման նախագիծ:   

	Քննարկվել է
	Հաշվի առնելով, որ նշված որոշումներում ներառված են նաև այլ դրույթներ, որոնց կարգավորման անհրաժեշտության կարիք չկա, առաջարկությունը չի ընդունվել  

	ՀՀ արդարադատության նախարարություն
12.09.2018թ.                           թիվ 02/14/622239-18
	Որոշման նախագծի վերաբերյալ դիտողություններ և առաջարկություններ չունի:
	
	

	Երևանի քաղաքապետարան 11.09.2018թ.                            թիվ 01/07-6428

	Որոշման նախագծի վերաբերյալ դիտողություններ և առաջարկություններ չունի
	
	

	ՀՀ կրթության և գիտության նախարարություն 06.09.2018թ.                        թիվ 01/12.2/12278-18
	Որոշման նախագծի վերաբերյալ դիտողություններ և առաջարկություններ չունի
	
	









